
ABSTRAK

Industri penternakan kambing merupakan salah satu industri penting yang
menyumbang kepada peningkatan ekonomi negara. Kos makanan yang tinggi adalah
penyebab utama kurangnya penghasilan dan pengeluaran daging kambing di Malaysia.
Objektif kajian ini adalah untuk mengetahui latar belakang dan makiumat demografi
para pentemak kambing yang terfibat dalam kajlan di Daerah Sandakan; untuk
mengenalpasti jenis- jenis makanan yang diberikan kepada temakan; untuk mengkaji
tahap pengetahuan, sikap dan amalan penternak kambing terhadap penggunaan
bahan makanan dari sisa pertanian; dan untuk mengenalpasti hubungan antara ciri-dri
latar belakang para pentemak kambing dengan tahap pengetahuan, sikap dan amalan
mereka terhadap penggunaan sisa bahan pertanian sebagai makanan temakan. Borang
kaji selidik telah digunakan untuk mengumpul data yang mengandungi tiga seksyen.
Seksyen A mengandungi data demografi, Seksyen B mengandungi jenis- jenis makanan
yang diberikan kepada termakan manakala Seksyen C mengandungi data tahap-tahap
pengetahuan, sikap dan amalan (PSA) penternak. Rekabentuk kajian ini ialah kaedah
survey deskriptif. Teknik persampelan secara rawak digunakan untuk mengenalpast
saiz sampel laitu seramai 32 orang. Pengumpulan data melalul temuramah individu
secara berdepan melalui lawatan ladang ke ladang menggunakan borang kaji selidik.
Data yang dikumpulkan seterusnya dianalisis menggunakan perisian komputer
Slatistical Package for Social Scence (SPSS version 21.0). Min, peratus, taburan
frekuensi, dan korelasi yang diperolehi, dibentang dalam bentuk jadual dan rajah.
Secara keseluruhan, bagi mengurangkan kos pengeluaran kambing, penggunaan sisa
pertanian sebagai sumber makanan temakan kambing adalah sangat digalakkan
sekaligus mengurangkan kadar kebergantungan pentemak terhadap makanan
komersial yang berharga jauh lebih tinggi.

KNOWLEDGE, ATTITUDE & PRACTICE (KAP) OF GOAT FARMERS IN
SANDAKAN ON THE APPLICATION OF AGRICULTURAL BY-PRODUCTS AS
LIVESTOCK FEED SOURCE

ABSTRACT

Goat breeding industry is one of the important industries that contribute to the
improvement of the national economy. The high cost of feed is the main cause for the
fow income of goat meat production in Malaysia. The objective of this study are to
determine the background and demographic information of goat breeders involved in
research in Sandakan District; to identify the types of feed given to livestock; to
determine the knowledge, attitudes and practices of goat farmers on the use of
feedstuffs from agricultural by-products; and to identify relationships between
demographic and soco-economic characteristics of goat breeders and their level of
knowledge, attitudes and practices on the use of agricultural by-products as livestock
feed. Survey form was used to collect data contains three sections. Section A contained
demographic data, Section B contained the types of feed given to livestock whilke
Section C contained data on the levels of knowledge, attitude and practice (PSA)
breeders. The study design was a desoriptive survey method. Random sampling
technique was used to identify the sample size of about 32 people. Data collection was
face to individual interviews using survey form and by visiting the respondents at their
respective farms. Data colfected subsequently was analyzed using computer software
Statistical Package for Sodial Scence (SPSS version 21.0). Min, percentage, frequency
distributions, and correlations obtained were presented in the forms of tables and
graphs. Overall, to reduce the cost of goat production, the use of agricultural by-
products as a source of livestock feed goats should be very encouraged, as this woukd
reduce dependence on food commercdial breeders which have a higher price.

BAB 1

PENGENALAN

1.1 Pengenalan

Sandakan merupakan salah sebuah daerah di negeri Sabah dengan keluasan 875 batu
persegi dengan sebahagiannya separa bandar (56 batu persegi) dan luar bandar serta
pulau-pulau (773 batu persegi). Sandakan mempunyai banyak keistimewaannya dari
pelbagai aspek. Antaranya adalah sejarah, kebudayaan, alam semulajadi dan ekonomi
serta lain-lain lagi. Daerah Sandakan merangkumi tiga kawasan parlimen iaitu P184
Libaran, P185 Batu Sapi dan P186 Sandakan. Selain itu, terdapat enam kawasan
Dewan Undangan Negeri termasuk N41 Gum-Gum, N42 Sungai Sibuga, N43 Sekong,
N44 Karamunting, N45 Elopura dan N46 Tanjung Papat. Taburan penduduk di daerah
ini terdiri daripada etnik Melayu, Cina, Kadazandusun dan suku- suku lain seperti kaum
Bajau, Murut, Sungai, Bugis, Suluk dan sebagainya. Mengikut Bancian Penduduk 2010,

penduduk yang terdapat di daerah ini adalah seramai 453,500 orang (Mailis
Perbandaran Sandakan, 2013).

Menurut akhbar Sinar Harian (2012), Sandakan pemah mengalami kemusnahan
ketika Perang Dunia Kedua, tetapi kini muncul sebagai bandar yang semakin
berkembang maju di Malaysia. Selain itu, dengan adanya kawasan Industri
Berkelompok Sawit (POIC) Sandakan telah membolehkan penduduk di daerah ini
mengusahakan Ladang Sawit Secara Berkelompok. Dalam pada itu, melalui
Kementerian Luar Bandar dan Jabatan Pembangunan Persekutuan, penubuhan Unit
Pembangunan Kesejahteraan Rakyat (SPKR) telah memberi peluang kepada penduduk
untuk menaik taraf sosio-ekonomi seperti Program Ternakan Haiwan dan Tanaman
Jangka Panjang. Dengan peluang yang telah diberikan ini, sebilangan penduduk telah



melibatkan diri dengan aktiviti penternakan kambing, lembu, ayam dan sebagainya
(Majlis Perbandaran Sandakan, 2013).

Kambing merupakan haiwan terakan yang tergolong dalam kumpulan haiwan
ruminan, sama seperti biri- biri, lembu dan kerbau. Prospek ternakan kambing di
Malaysia dijangka berkembang pesat dari tahun 2006 hingga 2010 dengan kadar
pertumbuhan 6.7% setahun. Minat pengusaha mentermak kambing juga semakin
berkembang berikutan dasar kerajaan yang menggalakkan pentemakan kambing di
negara ini. Industri ternakan kambing dapat menyumbang bekalan daging kambing
antara 12-15% bagi keperluan dalam negara. Manakala lebih daripada 95% kambing
yang dipelihara adalah bagi tujuan pengeluaran daging, sementara bakinya adalah
untuk penghasilan susu. Polisi Pengeluaran Kambing Kebangsaan mensasarkan
pengeluaran 4.96 juta ekor dengan pendapatan sebanyak 1.99 juta untuk pentemakan
kambing di Malaysia menjelang 2015. Tiga jenis baka kambing yang telah diternak di
Malaysia sehingga hari ini ialah dari jenis baka daging, tenusu dan bulu. Antara baka

yang menjadi pilihan penternak adalah baka Kacang (baka tempatan), Jamnapari dan
Boer (Mohamad Mustafa, 2012).

Terdapat peningkatan terhadap permintaan daging kambing serta produk-
produk berasaskan kambing di Malaysia di mana penggunaan per kapita daging
kambing adalah lebih kurang 0.8 kg setahun dan semakin menunjukkan peningkatan
saban tahun. Trend ini adalah disebabkan oleh peningkatan saiz penduduk dan
peningkatan taraf hidup di Malaysia. Hasil daripada penyelidikan dan kempen besar-
besaran yang dijalankan pelbagai pihak, pengguna mula menyedari kualiti daging dan
susu kambing adalah lebih baik berbanding dengan daging dan susu berasaskan

produk temakan yang lain. Daging kambing mengandungi kurang lemak berbanding
dengan daging daripada termakan lain seperti lembu dan kerbau.

Dianggarkan kira-kira 15,000 tan matrik daging kambing diperlukan setiap
tahun, dan negara kita terpaksa membelanjakan RM 939 300 setiap tahun untuk
mengimport daging kambing bagi memenuhi permintaan populasi yang semakin
meningkat. Ini bermakna kira-kira 500,000 ekor kambing perlu disembelih setiap tahun
untuk memenuhi permintaan di Malaysia. Pada tahun 2001, hanya 23,148 kambing
(360 tan matrik) telah disembelih dan trend ini semakin berkurangan setiap tahun.
Pada tahun 2001, populasi kambing di Malaysia adalah kira-kira 200,000 dan bilangan

ini semakin berkurangan setiap tahun. Oleh kerana populasi kambing di Malaysia
adalah sangat rendah, membawa kcsan kepada kadar penyembelihan yang lebih
rendah, dan ini jelas menunjukkan bahawa bekalan daging kambing adalah sangat
jauh dalam memenuhi keperluan dan pemintaan yang sebenar. Ini telah
mengakibatkan peningkatan harga bagi pasaran daging kambing di Malaysia. Nilai
purata bagi harga daging kambing adalah kira-kira RM 18.35 sekilogram.

Terdapat banyak faktor yang menyumbang kepada pengeluaran kambing yang
tidak efisien di Malaysia. Kekangan utama untuk meningkatkan untuk menambah
jumlah kambing di Malaysia adalah berkaitan dengan sistem penternakan yang lemah,
jangkitan penyakit, pemakanan yang tidak memenuhi kadar nutrisi, pembiakbakaan
yang lemah, kurang bekalan baka dan baka yang diimport tidak dapat hidup dan
menyesuaikan diri dengan persekitaran Malaysia. Faktor-faktor lain yang boleh
menyumbang kepada kekangan penambahan jumliah kambing di Malaysia ialah
kerajaan kurang memberi penekanan kepada pengeluaran haiwan, pelabur tidak untuk

menyokong untuk melibatkan diri dalam industri penternakan kambing oleh kerana
pulangan yang lebih rendah.

1.2 Justifikasi Kajian

Prospek temakan kambing di Malaysia dijangka berkembang pesat dengan
pertumbuhan pada kadar 6.7% setahun untuk tempoh dari 2006 hingga 2010. Polisi
Pengeluaran Kambing Kebangsaan mensasarkan pengeluaran 4.96 juta ekor dengan
1.99 juta untuk pentemnakan kambing menjelang 2015. Tiga jenis kambing yang pada
masa ini diternak di Malaysia ialah dari jenis baka daging, tenusu dan bulu. Antara

baka yang menjadi pilihan penternak adalah baka Katjang (baka tempatan), Jamnapari
dan Boer (Mohamad, 2012).

Faktor penglibatan individu dalam penterakan kambing di Malaysia disebabkan oleh
tahap kesedaran individu terbabit, pulangan hasil yang lumayan, mudah dijaga serta
mendapat kerjasama yang baik daripada Jabatan Perkhidmatan Veterinar (Azhar,
2012). Sehin itu, Rosly (2008), pula menyatakan hala tuju pemakanan global
menyebabkan industri temakan turut diramalkan kukuh berdasarkan keperiuan
makanan dalam negara dan untuk dijadikan bahan mentah dalam industri
pemprosesan makanan bagi mengeluarkan produk berasaskan ternakan.

Lembaga Kemajuan Pertanian Muda (MADA) (2013) menyatakan bahawa
penternakan kambing telah lama diternak oleh sebahagian penduduk di Malaysia. Pada
mulanya industri ini hanyalah ditemak secara kecil-kecilan iaitu sebagai aktiviti
sampingan seperti mengawal rumpai, sebagai satu hobi, meluangkan masa lapang dan
juga untuk sumber protein haiwan bagi keperluan keluarga. Oleh sebab itu, industri
penternakan kambing di Malaysia masih lagi di monopoli oleh penternak kecil. Di
samping itu, Firuza dan Siti (2011) mengatakan masalah yang sering dihadapi oleh
penternak adalah kurang ilmu pengetahuan tentang pentemnakan kambing. Walaupun
pelbagai inisiatif telah dilakukan oleh pelbagai pihak, keupayaan dari segi pengetahuan
amat penting dalam menguruskan penternakan kambing.

Makanan ternakan menelan sebahagian besar daripada kos pengeluaran dalam
mana-mana industri temakan. Dianggarkan lebih 70- 80% daripada kos pengeluaran
adalah daripada makanan kepada temakan (Mohamad, 2012). Bahan-bahan mentah
untuk makanan ternakan tidak dapat diperoleh sepenuhnya dari dalam Malaysia. Oleh
itu industri ternakan yang intensif, terutamanya babi dan ayam, bergantung kepada
bahan makanan yang diimport. Bahan-bahan yang diimport terdiri daripada bijirin,
sayur-sayuran dan protein haiwan seperti kacang soya, jagung, sisa ikan, daging dan
juga tulang , sumber-sumber mineral dan pelbagai bahan mikro vitamin, mineral dan

bahan tambahan lain digunakan untuk meningkatkan kecekapan -pertumbuhan dan
makanan (Jabatan Perkhidmatan Veterinar, 2013)

Industri ruminan bergantung terutamanya kepada bahan makanan tempatan
yang sedia ada, dengan hanya beberapa suplemen tambahan yang diimport. Bahan-
bahan tempatan utama yang digunakan adalah sisa tanaman dan fain- lain seperti bran
beras, kek kelapa kering, kek kernel kelapa sawit (PKC), pelepah kelapa sawit, sagu,
ubi kayu dan sisa beras. Namun begitu, masih ramai penternak ruminan terutamanya
penternak kambing yang terlalu bergantung kepada makanan komersial yang diimport

berbanding bahan makanan tempatan sedia ada (Jabatan Perkhidmatan Veterinar,
2010).

Beat dan Stephen (2007), menyatakan pengurusan temakan dari segi kandang,
pemakanan dan kebersihan adalah sangat penting dalam menjaga kebajikan ternakan.
Selain itu, kepentingan dalam pengurusan temakan termasuk kambing amat penting
dalam usaha untuk meningkatkan hasil yang lumayan kepada pentemak serta dapat

menjana kepada pengeluaran produk industri hiliran asas ternakan bagi menembusi
pasaran eksport (Rosly, 2008).

1.3

Objektif Kajian

Objektif kajian ini adalah untuk:

1.4

iv.

Untuk mengetahui latar belakang pentemak kambing di Daerah Sandakan;
Untuk mengenalpasti jenis- jenis makanan dari sisa bahan pertanian yang
diberikan kepada ternakan;

Untuk mengkaji tahap pengetahuan, sikap dan amalan terhadap
penggunaan bahan makanan dari sisa pertanian; dan

Untuk mengetahui hubungan antara latar belakang penternak dengan

pengetahuan, sikap dan amalan mereka terhadap penggunaan bahan
makanan dari sisa bahan pertanian.

Persoalan Kajian

Kajian ini telah dijalankan berdasarkan beberapa soalan kajian yang dibentuk daripada
objektif- objektif kajian seperti berikut:

I

nm.

iv.

Apakah maklumat demografi dan sosio-ekonomi penternak kambing yang
terbabit dalam kajian di Daerah Sandakan?

Apakah faktor-faktor yang mempengaruhi pentemak dalam memilih sumber
makanan utama untuk ternakan masing- masing?

Apakah jenis makanan yang menjadi pilihan utama responden di Daerah
Sandakan?

Apakah tahap pengetahuan, sikap dan amalan responden mengenai sisa
pertanian?

Apakah terdapat hubungan antara latar belakang responden dengan tahap
pengetahuan, sikap dan amalan mereka terhadap sisa pertanian?



BAB 2

ULASAN PERPUSTAKAAN

2.1 Pengenalan

Bahagian ini memaparkan kajian perpustakaan yang telah digunakan bagi membantu
membangunkan kes berdasarkan kajian lepas, memaparkan jurnal atau segala terbitan
yang telah dihasilkan bagi mengukuhkan analisa yang diperolehi daripada kajian ini,
dan menyediakan fakta yang rasional bagi mengutarakan hasil kajian (Boot dan Beile,
2005). Dalam kajian oleh Firuza dan Siti (2011) beberapa aspek yang perlu diketahui
dan diaplikasikan dalam penternakan kambing seperti latar belakang penternak, jenis

pengurusan ladang ternakan, pengurusan kambing, penjagaan kesihatan ternakan.

2.2 Prospek Ternakan Kambing di Dunia

Kambing merupakan salah satu haiwan yang terawal yang telah diternak oleh manusia
kira-kira 9000 tahun yang lalu (Holcomb, 1994). Secara umumnya, sebahagian
penduduk di negara Eropah menternak kambing untuk daging dan susu, serta pakaian
dan bahan binaan rumah yang diambil daripada rambut, bulu, kulit dan tulang
kambing. Selain itu, kambing juga penting dalam penglibatan untuk semua aspek

festival masyarakat seperti upacara keagamaan, ekonomi dan perayaan (Boyazoglu et
al., 2005).

Dalam pada itu, kambing diternak diseluruh dunia dengan pelbagai jenis baka
yang berbeza mengikut kesesuaian persekitaran, keadaan suhu, dan sebagainya.
Umumnya kambing susu diternak di kebanyakan negara Eropah dan Amerika khusus

untuk pengeluaran susu. Di Afghanistan, kambing di ternak untuk dagingﬁdan bahan

gentian. Di Afrika, penternak sara diri menternak kambing untuk daging dan susu atau
bagi jumlah yang besar ia akan di bekalkan kepada pasaran harian serta festival
perayaan (Kate, 2010). Merujuk kepada Salah (2005), pada tahun 1999, terdapat
lebih 710 juta populasi kambing di serata dunia dengan jumlah 570 jenis baka yang
berbeza. Di negara maju khususnya, ia telah melindungi 96% populasi kambing. Jenis-
jenis kambing ini boleh didapati daripada pelbagai keadaan iklim yang berbeza.

Di antara penyumbang terbesar kambing di dalam dunia adalah benua Asia
dan diikuti oleh benua Afrika. Negara-negara yang banyak mengeluarkan ternakan
kambing adalah China, India, dan Pakistan, walaupun Australia dan New Zealand

adalah dua pengeksport utama kambing tapi mereka bukan pengeluar utama industri
kambing (Sandra, 2010).

2.3 Status Industri Penternakan Kambing di Malaysia

Kambing atau nama saintifiknya (Capra aegagrus hircus) merupakan haiwan ternakan
yang secara umumnya dipelihara di Malaysia. Kegiatan penternakan kambing
merupakan salah satu aktiviti pertanian yang utama di Malaysia (Siti dan Firuza,
2011).Menurut Mohamad Mustafa (2009), industri penternakan kambing di Malaysia
masih lagi diterokai oleh penternak kecil. Sehingga kini, Kementerian Pertanian Industri
dan Asas tani (MOA) telah mengambil pelbagai inisiatif dalam memfokuskan untuk
mempertingkatkan hasil ternakan ruminan khususnya ternakan kambing. Secara
amnya, industri penternakan kambing di Malaysia adalah kecil berbanding komoditi-
komoditi ternakan lain. Oleh sebab itu, jika dibandingkan dengan ayam (121.39%),
telur (113.79%) dan lembu (24.88%), tahap saradiri pengeluaran kambing dan daging
kambing pada tahun 2007 hanya mencapai 8.75% (Jabatan Perkhidmatan Veterinar,
2008). Dari segi permintaan daging kambing, ianya masih lagi kurang mencukupi bagi
penduduk di negara ini. Menurut perangkaan Jabatan Perkhidmatan Haiwan (2008)
diunjurkan hanya 2,000 tan metrik daging kambing dapat dikeluarkan bagi

menampung keperluan hampir 21,000 tan metrik berdasarkan perkapita penggunaan
sebanyak 0.75 kilogram.

Dengan kadar permintaan yang begitu tinggi, Malaysia hanya mampu membekal
permintaan terhadap daging kambing tidak sampai 10 peratus. Sebahagiannya
diimport dari Australia dan negara-negara jiran lain seperti Indonesia, Vietna

sebagainya yang mempunyai jumlah ternakan yang banyak berbanding Malaysia
(Lembaga Pertubuhan Peladang, 2011). Permintaan yang tinggi ini, ianya telah
menggalakkan para penternak untuk memulakan projek ternakan kambing dan hari ini
bilangan ternakan kambing telah meningkat sebanyak 56.2% kepada 545.7 ribu ekor

pada 2010 berbanding 349.4 ribu ekor pada 2006 (Jabatan Perangkaan Malaysia,
2013).

Menurut Rosly (2008), industri ternakan kambing di Malaysia bertujuan untuk
menghasilkan susu dan daging. Maka baka-baka kambing yang dapat mengeluarkan
susu yang baik biasanya diimport dari luar negeri seperti Jamnapari, Saanen, Anglo
Nubian, dan Toggenburg untuk di biakkan dengan kambing tempatan. Hasil daripada
pembiakbakaan ini, pengeluar akan memperolehi anak kambing yang cepat membesar
tahan kepada cuaca dan banyak mengeluarkan susu. Industri kambing boleh menjadi
satu sumbangan yang sangat bernilai khususnya kepada penternak kecil disamping
pengeluaran daging, susu dan kulit. Ternakan kambing juga dapat meningkatkan taraf
hidup pentemak kecil kerana sebahagian petani dapat memanfaatkan tanah yang sedia
ada untuk digunakan sebagai ladang ternakan (Devendra, 1994).

Industri kambing di Malaysia sepatutnya memfokuskan kepada penjualan
daging sahaja kerana daging kambing yang dijual sememangnya mempunyai nilai yang
begitu tinggi pada harga pasaran dan para penternak dinasihatkan untuk tujuan
sembelihan daripada tujuan pembiakbakaan yang memerlukan kos yang begitu tinggi.
Disamping itu, daging kambing juga mempunyai kelebihan yang tersendiri berbanding
daripada ternakan yang lain dari segi kandungan kolestrol yang rendah, saiz yang kecil,

mudah di uruskan, kandungan protein yang tinggi serta mempunyai rasa yang enak
berbanding daging ternakan lain (Azhar, 2012).

2.4 Status Industri Penternakan Kambing Di Sabah

Industri penternakan kambing di negeri Sabah semakin meningkat ekoran daripada
pertumbuhan tumbesaran yang cepat serta mempunyai kandungan nilai makanan yang
tinggi. Merujuk kepada Yahya (2009), perladangan kambing telah diperkenalkan di
negeri Sabah pada tahun 1980an dan telah banyak menyumbang kepada
pembangunan ekonomi negeri, namun demikian keperluan untuk daging kambing

masih lagi tidak mencukupi terutama semasa musim perayaan khususnya Hari Raya_

Haji dan masih mengimport sebanyak 18, 451 kambing hidup dan 1, 980, 245 kg
daging (kambing/biri-biri) dengan nilai RM 40.3 juta pada tahun 2007.

Selain itu, terdapat beberapa pendekatan telah dilaksanakan bagi meningkatkan
ternakan kambing di Sabah seperti wujudnya Koperasi Pembangunan Desa atau KPD
yang telah menubuhkan satu ladang ternakan kambing kacukan Boer yang terletak di
Kabang, Papar yang dinamakan pusat pembiakbakaan kambing baka Boer. Sehingga
kini, terdapat dua buah ladang baru iaitu Ladang Kambing Boer Bukau, Beaufort dan
Ladang Kambing Boer Kelatuan, Papar yang juga berfungsi sebagai pusat
pembiakbakaan kambing Boer bagi memenuhi permintaan pasaran di negeri Sabah
(Koperasi Pembangunan Desa, 2012).

2.5 Latar Belakang Penternak

Penternakan kambing telah banyak memberikan impak yang begitu tinggi kepada
golongan penternak khususnya bagi menambahkan pendapatan isi rumah (Mamabolo
dan Webb, 2005). Menurut Lindsay (2010), beberapa penyelidik telah banyak
merangsang para penternak kambing khususnya di benua Asia melalui beberapa
program dan polisi dengan dua cara iaitu membantu menyelesaikan masalah penternak
dari segi pengurusan dan mempersembahkan maklumat baru kepada kerajaan untuk
bertindak sebagai sokongan dalam penubuhan institusi kewangan penternak, serta

menyediakan kawasan ladang. Ini adalah penting bagi melahirkan golongan penternak
untuk menceburi bidang ini.

Selain daripada itu, ciri keusahawanan yang perlu ada untuk menjadi pengeluar
kambing komersial adalah mengenal pasti peluang perniagaan, berani menanggung
risiko yang bakal di hadapi, komitmen yang tinggi terhadap perniagaan dan
perancangan yang sistematik. Antaranya ialah seorang penternak hendakiah
mengenalpasti keperluan untuk melaksanakan sistem pemakanan dan seterusnya
menyimpan stok makanan dan menjualnya semasa musim kemarau. Selain itu,
pengurusan ladang yang cekap dibina atas dasar kepercayaan, melakukan keputusan

yang adil, menyeragamkan struktur kerja dan berjaya menyelesaikan masalah yang di
hadapi dengan bijaksana (Sikosena dan Senda, 2010).

2.6 Faktor Kecenderungan Penternak

Terdapat beberapa faktor yang menggalakan para penternak untuk menternak
kambing merujuk kepada kesesuaian dan persekitaran, saiz yang kecil, sistem
pengeluaran, serta permintaan yang begitu tinggi dikalangan masyarakat (Devendra,
1994). Bagi faktor iklim boleh memberi kesan kepada pengeluaran ternakan secara
terus kerana ianya mungkin datang daripada suhu udara, kelembapan, angin kencang,
serta faktor lain yang boleh mempengaruhi tumbesaran kambing (Lu, 1998). Mengikut
Mahmoud (2010), faktor-faktor persekitaran penting dalam mempengaruhi banyak
aspek fizikal yang mana memberi kesan kepada kandang kambing seperti aktiviti
pembiakan, sebagai contoh suhu adalah salah satu faktor yang memutuskan kepada
tahap metabolisma haiwan, suhu badan haiwan sekitar 38.5 patut distabilkan.

Dalam pada itu, pemeliharaan kambing yang sempurna memerlukan
perancangan yang rapi melalui sistem pengurusan pengeluaran, dengan memahami
tindak balas negatif haiwan kepada tanda-tanda persekitaran dan keupayaan untuk
melaksanakan latihan yang sesuai bagi memperbaiki kesan-kesan tekanan terhadap
haiwan ternakan (Budisatra et al, 2010). Ini juga disokong oleh Institut Penyelidikan
Veterinar (2013) yang mengatakan ianya juga boleh dicapai dengan peningkatan
pengeluaran ruminan kecil melalui faktor persekitaran seperti pengurusan, pemakanan
dan penjagaan kesihatan serta meningkatkan baka mengikut kesesuaian yang
diperlukan. Terdapat juga faktor lain yang mendorong golongan pentemak adalah

seperti minat, pengeluaran kos yang minimum, serta tidak memerlukan tahap
penjagaan yang terlalu tinggi.

Faktor kewangan juga menjadi salah satu penentu kepada kejayaan projek
ternakan kambing. Peruntukan kewangan iaitu subsidi daripada kerajaan telah dapat
meringankan beban dalam pembinaan kandang, pembelian baka kambing, makanan
dan dan ubatan. Persiapan daripada infrastruktur ini penting dalam penyediaan input,
pengeluaran, pengendalian sehingga kepada pemasaran. Selain daripada itu, baja yang
dihasilkan daripada ternakan kambing juga dapat menggalakkan para pentemak untuk
meningkatkan hasil pengeluaran kambing kerana najis kambing boleh dijadikan sebagai
baja organik bagi mempertingkatkan pengeluaran ternakan (Lebbie, 2004).

Selain itu, faktor rangsangan daripada kerajaan seperti bantuan pendidikan,
seminar, kursus dan baka yang berkualiti juga boleh menimbulkan minat di kalangan
penternak (Utusan, 2012). Menurut Dwi et al. (2001), kebanyakan penternak biasanya
bergantung kepada motivasi dalam menjayakan industri ternakan bagi menambahkan
bilangan terakan serta menambahkan pendapatan isi keluarga. Ini kerana sesetengah
golongan penternak dapat membantu golongan yang tidak berpendidikan untuk
bekerja sebagai buruh di ladang ternakan dan hasilnya sedikit sebanyak membantu
golongan berkenaan dalam soal kebajikan mereka (Lebbie, 2004).

Menurut James (2008), terdapat juga penubuhan persatuan sebagai faktor
yang menggalakkan golongan penternak kerana persatuan ini diperlukan untuk
menangani masalah yang di hadapi seperti Non Government Organization (NGO) yang
ditubuhkan untuk membantu mereka menghasilkan sistem laporan kewangan dan
menyebarkan rangkaian mereka kepada kumpulan yang lain. Dalam banyak kajian

yang dilakukan, gabungan yang aktif dapat menyediakan perkhidmatan yang terbaik
bagi meningkatkan hasil pengeluaran ternakan kambing.

2.7 Pengurusan Ternakan Kambing

Industri ternakan kambing yang baik memeriukan pengurusan yang sistematik bagi
menjana pendapatan yang lumayan. Oleh itu pengurusan ternakan perlu dititikberatkan
dari peringkat awal ternakan sehingga keperingkat matang bagi ternakan kambing. Di
antara tahap yang perlu ditekankan adalah meliputi semasa kelahiran, penyusuan,
pengurusan dewasa, anak jantan baka, betina yang bunting, pengurusan pengemukan,
dan pengurusan baka jantan. Pada peringkat awal, anak kambing yang baru lahir
hendaklah diletakkan atau di kurung bersama dengan ibunya selama 2 minggu. Ini
penting kerana untuk memastikan anak tersebut mendapat kolostrum. Kolostrum
adalah penting bagi anak yang baru lahir kerana mengandungi antibodi dan zat yang

tinggi dan ianya mestilah diambil dalam tempoh 18 jam selepas kelahiran (Sandra,
2010).

Kebiasaanya ibu kambing akan mengeluarkan kolostrum selama 3 hari dan
ianya berwarna kuning dan agak pekat. Susu kolostrum membantu merangsang sistem
cernaan supaya berkerja dengan sempuma dan jika ibunya mati, kolostrum hendaklah
diambil daripada ibu yang lain. Apabila ibu kambing tidak mahu menyusukan anak,

